
夏日

作者：李德林　隋朝

本作品收錄於《李懷州集》和《全隋詩/卷二》以及《欽定古今圖書集成/曆象彙編/歲功

典/第043卷》

收錄於《初學記/卷第三》。

版本信息

夏景多煩蒸，山水暫追涼。

桐枝覆玉檻，荷葉滿銀塘。

輕扇搖明月，珍簟拂流黃。

壺盛仙客酒，瓶貯帝臺漿。

才人下銅雀，侍妓出明光。

歌聲越齊市，舞曲冠平陽。

微風動羅帶，薄汗染紅粧。

共欣陪宴賞，千秋樂未央。

此隋朝作品在全世界都属于公有领域，因为作者逝世已经超过100年，且作品于1931年1

月1日之前出版。

